
elkarrizketa

Pasa den martxoaren 19an, San Jose egunez eta Arrate irratiko 
uhinak erabiliz, herri kiroletako plazak eta irrati esatari lanak uzten
zituela iragarri zuen laster 84 urte beteko dituen Ziriako Ortiz de
Zaratek. Hasi bezala egin zuen azken ekitaldia, bertsoak kantatuz. 
Ia 60 urteko ibilbide luze eta emankorrari agur esateko ordua iritsi
zaion honetan, zenbait pasarte jasotzeko aukera izan dugu berarekin
izandako solasaldian.

Ziriako Ortiz de Zarate:

“Pena handiz utzi dut 
esatari lana”

Ileapaindegia
Estetika

- Nola gogoratzen dituzu
haserako urte haiek?

Herri kiroletako esatari la-
netan hasi nintzela badira
60 urte baino gehiago. Lehe-
nengo Ermua eta Eibar ingu-
ruko auzoetan laguntzen
jardun nuen. Pilotariak, tri-
kitilariak eta bertsolariak
ekartzen laguntzen nuen.
Halakoak debekatuta zeu-
den garai hartan.
- Zein lekutan egin zenuen
esatari legez aurreneko
plaza?

Nire debuta, plaza handi
batean, duela 30 urte izan
zen. Abadiñoko San Blase-
tan. Alkatea Karmelo La-
rrauri zen eta hark deituta
joan nintzen. Nire senide
guztiak Abadiñokoak ziren
jaiotzez nahiz eta ni Eiba-
rren jaio. Herri kiroletako
katedrala izena ere nik jarri
nion eta hor jarraitzen du.
Jabier Uriarte izan zen on-
doren alkate eta hutsik egin
gabe han izan naiz 30 urte-
an.
- Arrate Irratian gero esa-
tari…

Don Pedro lagun handia
nuen. 1940an etorri zen
abade Arratera eta jaiak an-
tolatzen laguntzeko eskatu
zidan eta bertsolari, harri
jasotzaile eta aizkolariak
ekarri nituen. 1942an izan
zen hori. Probalekua ere
1944an egin zuen. Arrate
Irratia sortu zuen ondoren
eta Trabakuko Anjel eta be-
re emaztea hasi ziren han

lanean. Irratira etortzeko
eskaintza egin zidan abesti
zaharrak eta bertsoak kan-
tatzera. Handik gutxira Fra-
gak itxi zuen. Berak esana
da: “esta emisora no se
abrirá mientras yo viva y no
se ondeará la ikurriña”.
Handik urte batzuetara irra-
tia ireki eta berriz deitu zi-
dan laguntzeko. San Jose
eguna zen. 3 bertsorekin ha-
si eta Gernikako Arbola
abestu nuen, besteak beste. 
- Urteotan egin duzun guz-
tia aztertuz gero, zerk
utzi dizu aho zapore gozo-
ena?

Arrate Irratian hasi nintze-
nean, urte luzez, zapatu
goizetan, azokako berriak

ematera joaten nintzen eta
nirekin batera, umeak era-
maten nituen. Ermua, Zaldi-
bar, Berriz, Atxondo… es-
kualde askotako umeak.
Umeen jaialdia izaten zen.

“Harri-jasotzea dut gustukoen, 
3 hamarrekotara 2 harri-jasotzaileen

artean lehia estua bada”

Bernardo Ibarra, 
Arrate Irratiko zuzendaria:

“Ziriakok egin duen lana-
rekin oso pozik gaude. Asko
mugitu da, eman izan duen
informazioa berak ikusita-
koa, berak sortutakoa izan
da beti. Bere kasa, askata-
sun osoz jokatu du. Jarrai-
tzaile asko izan ditu eta he-
men inor ez denez betiko,
bada uzteko ordua iritsi
zaio. Gure irratian herri ki-
roletan utzi duen hutsunea
nola bete bagenuen kezka,
baina ordezkoa bilatzea lor-
tu dugu eta aurrerantzean
ere herri kirolari tartea
ematen jarraituko dugu”.

Jose Mari Pato, 
harri-jasotzailea:  

“Nire herri kirol ibilbide-
an 3 pertsona izan dira: Ze-
lai, Pedro Langa eta Ziria-
ko. Haien laguntzarik gabe
ez nintzen mundu horretara
hurbilduko eta egin dudan
ibilbidea egin. Asko zor diet
hirurei. Ziriakori esker pla-
za askotan eta leku askotan
egoteko aukera izan dut.
Asko eskertzen diot nigatik
egin duen guztia”.

Etxean egindako 
odoloste eta txorizoak

Probaleku 4 bis, 943 03 15 81

·Teak eta kafeak.
·Belgiako txokolatea.
·Eguneko tea dastagarri
·Osagarriak: teontziak,
katiluak, infusoreak.....

OparitzOparitzekeko o 

neurneur rirrir a a 

eegindakgindako poltsak!o poltsak!

Poz handiena horrek eman
dit. Garai haietan haurrak
zirenak, orain guraso dira
eta akorduan daukate hura.
Kalean agurtzen naute, ga-
rai haiek gogorarazten dizki-
date. Hori ederra da.
- Agurra iragarri zenuen
eguna nola gogoratzen
duzu?

Agurra ere 3 bertsorekin
egin nuen. Jende askoren
deiak jaso nituen. Tartean
Mallabiko amona bat negar
malkotan. Pena handiarekin
utzi dut hau guztia. “Año

nuevo vida nueva” esaten
nuen abenduan. San Blasak
iritsi eta agurra egiteko as-
moa nuen baina hura ere pa-
sa zen. Golpe handia izan da
Felipe Ugartebururen herio-
tza ere. Mutil jatorra zen.
Hark istripua izandako leku-
tik makina bat aldiz pasata-
koa naiz eta inguru hartan
istripu larria izan nuen nik
ere. Uzteko ordua zela kon-
turatu nintzen. Gauetan gi-
datzeko ere arazoak ditut.

- Makina bat herri eta
auzo ezagutu dituzu…

Euskal Herri osoa ezagu-
tzeko aukera izan dut. Auzo-
ak, herriak… zer ez! Hemen-
dik kanpo ere, Bartzelona,
Asturias, Madril, Kanariar Ir-
letan ere egonda nago.
- Herri kiroletan makina
bat kirol daude. Zein izan
duzu gustukoen?

Harri-jasotzea. 3 hama-
rrekotara bi harri jasotzaile-
en artean lehia estua baldin
bada.
- Herri kiroletan kirolari
konpletoena?

Lan guztiak kontuan har-
tuta, Joxe Mari Olasagasti.
Harri-jasotzen, korrikan, se-
gan, denean da oso ona. Lan
bakarrera, Markinako lehoia
idi probetan eta Mieltxo Sa-
rageli eta Zelai harri-jaso-
tzen.
- Plaza bat?

Abadiñoko San Blasetik
aparte, Azkoitia aipatuko
nuke.
- Herri kirol mundua ze
egoeratan dago? 

Ondo. Jende nagusia ikus-
ten da publikoaren artean

baina probak asko ugaritu di-
ra. Probak egun askotakoak
izaten dira, 6-7 egunekoak
ere bai. Zaldi mandoak, aiz-
kolariak… denean daude. Te-
lebistan ere herri kirolek ba-
daukate beraien tartea.
- Horrez gain pilotazalea
ere beti izan zara…

Herri kiroletan aritu ba-
naiz ere, esku pilota izan da
gehien gustatu zaidana. Gu-
re aita zena eta anaia ere
pilotari onak izan ziren. Mi-
guel Gallastegi handia ere
lagun mina dut. Anai bat da
niretzat. Mondragones pilo-
taria ere ezagutu nuen eta
geroztik pilotari denak ikusi
ditut. Iñaki Elgea ere lagun
handia dut. Motorra hartu
eta leku askotarako joaten
ginen elkarrekin. 
- Pilotaririk onena nor izan
da? 

Asko aldatu da prestaketa
eta materiala baina onena
Julian Retegi, Retegi II. 
- Besterik?

Eskerrik asko urte hauetan
guztietan izan ditudan jarrai-
tzaile eta entzule guztiei.

Asier Ibaibarriaga

“Dei asko jaso nituen agurra 
iragarri nuenean, tartean Mallabiko

amona bat negar malkotan”

� ENTZUMENAREN DOHAINEKO KONTROLAK
� AUDIFONOETAN AZKENENGO TEKNOLOGIA

• MUNTAIA ETA KONPONKETA
• MOTORIZAZIOA
• PERTSIANA DEKORATIBOAK
• PERTSIANA BILGARRIAK
• SEGURTASUN PERTSIANAK
• MOSKITERAK
• ESTOREAK
• GORTINAK

TAILERRA: Zearreko buelta, 2
Tel. 943 17 66 34
Tel. mugikorra 630 01 13 41
48260 ERMUA (Bizkaia)

ERAKUSKETA: Karabixa, 1
Tel. 943 17 98 60
48260 ERMUA (Bizkaia)

Jose Ignacio Isla, 
Bizkaiko Herri Kirol 

Federakundeko 
lehendakaria: 

“Herri kirol munduan da-
ramadan denbora guztian
Ziriako hortxe egon da. Hiz-
lari fina, herri kirolen mai-
tale, pertsona eta lagun oso
ona. Asko maite dut. Plazan
bere hutsunea nabaritzen
hasiak gara eta horrek dena
esan nahi du. Zorterik one-
na opa diot eta eskerrak
eman, egin duen ibilbide
guztiagatik”.

Jose Antonio Gisasola
‘Zelai II’ harri-jasotzailea: 

“Ziriakok herri kirolari
emandako bultzada izuga-
rria izan da. Baserrietatik
plazetara joaterik izan ez
duten makina bat ezindu
edo gaixorentzat bera izan
da herri kiroletako ahotsa.
Herri kirolen zaletasuna as-
ko bultzatu du. Arlo asko
ukitu ditu gainera: harri-ja-
sotzea, idi-probak, aizkora…
Egunero, egunero etenik ga-
be hango eta hemengo berri
emanez, igarriko da bere
hutsunea plazetan eta irra-
tian bertan ere.”




